
Kirish

Hozirgi  kunda  globallashgan  muammolardan  biri  ekologik  muammo

hisoblanadi.Atrof-muhit tozaligi,farovonligi va havoning tozalik darajasi,bularning

barchasi muhim omillardan biridir va shu omillarga e’tibor qaratish dolzarb mavzu

bo’lib qolmoqda.

Yurtimiz  aholisini  yashash  tarzini  yaxshilash,  tabiatni  asrash,sog’lom

turmush  tarzini  takomillashtirish  uchun  bugungi  kunda  turli  loyihalar  ishlab

chiqarish zarur.Bulardan biri “Yashil makon” loyihasidir.Bunga oid 20 ga yaqin

prezident farmon va qarorlari, davlat dasturlari,strategiyalari qabul qilindi.

     Shuningdek, 2019-2028 yillar davomida O’zbekistonda biologik xilma-xillikni

saqlash strategiyasida muhofaza qilinadigan tabiiy hududlar maydonlarini bugungi

7% dan 12% gacha yetkazish ko’zda tutilgan bo’lsa,O’zbekiston Respublikasida

o’rmon xo’jalik tizimini 2030-yilgacha rivojlantirish konsepsiyasida o’rmon fondi

yerlari maydonini bugungi 11,2 million gektardan 14 million gektarga yetkazish

vazifalari belgilangan.

Bu ishlar asosan mamlakatimizning cho’l va qurg’oqchil hududlarda keng

joriy  qilinmoqda.Qoraqalpog'iston  Respublikasining  biotaga  kambag’al  tuproq

unumdorligi kam bo’lgan orolbo’yi hududlarida har yili minglab gektar joylarga

yashil  makon  dasturi  loyihasida  saksovul  va  yulg’unzorlar  barpo

qilinmoqda.Bunda asosan ko’zda tutilgan maqsad, Orolning qurigan hududlaridan

tuz va aerozollarni shamol vaqtida uchirib boshqa hududlani yer yuzasini tuz bilan

qoplamaslik sho’r bosishni oldini olish va yerlarni unumdorligini pasaytirmaslik

maqsadida  aynan  shu  hududlarda  keng  miqyosda   ishlar  amalga  oshirilmoqda.

Cho’l  mintaqasi  hududlarini  yashil  hududga  aylantirish  uchun  kam  suv  talab

qiladigan  o’simliklar,  namlik  darajasini  oshiruvchi  o’simliklar  va  O’zbekiston

iqlimiga chidamli bo’lgan daraxtlarni ekish maqsadga muvofiq bo’ladi.

Ushbu ishlarni amalga oshirishda respublikamiz prezidenti ham ulkan xissa

qo’shmoqda.Yurtimizga  davlat  tashrifi  bilan  kelgan  Turkiya  Respublikasi

prezidenti Rajab Toyyib Erdo’g’on bilan Samarqand shahrida bo’lgan yig’ilishdan

so’ng ikki mamlakat rahbarlari Samarqand shahrining go’zal va betakror joylariga

yo’l  oldi.  Yo’l  yoqasida  Yashil  makon  dasturi  loyihasida  ko’zda  tutilganidek

xalqimizga  ibrat  namunasi  sifatida  ular  ham  ko’chat  ekishda  o’z  xissalarini

qo’shishdi

Hozirgi  kunda  Buxoro,  Samarqand,  Surxondaryo  kabi  joylarda  chang

bo’roni tez-tez takrorlanib turibdi.Havoni ifloslanish darajasini sezirarli darajada

pasaytirish va shu kabi jarayonlarni oldini olish uchun ham yashil makon loyihasi

muhim o’rin egallaydi.Biz shu loyihaga e’tibor qaratsak va ko’chatlar eksak atrof-

muhitimiz tozalanadi.

Xulosa  o’rnida  aytsak,  Qarag’ay,archa  kabi  havoni  tozalab  beruvchi

daraxtlarning ko’chatlar sonini oshirish va har bir mahallaga aholi soniga qarab

bunday ko’chatlarni bepul yetkazib berish bu loyihaning samaradorligini yanada

oshiradi.Shuningdek, tajriba tariqasida chetdan yangi ko’chat navlarini olib kelib

tajribada  qo’llash,  iqlimlashtirish  va  biota  sonini  ko’paytirib  yurtimiz

hududlarining hamma qismida ekish ham maqsadga muvofiq bo’ladi.

